
1628 Dezember 14 . A

VERTRAG ZWISCHEN JAKOB HEINRICH, DESSEN GATTIN [ANNA KOLIN] UND
DEREN SCHWESTER BARBARA KOLIN EINERSEITS UND KONRAD III.
ZURLAUBEN ANDERSEITS BEZUEGLICH EINES [FRANZ. ] KONTRAKTS1

"Jch Jacob Heinrich Bürger Zug Bekhenn . . . mitt dieser miner eignen hand das

Jnn namen miner geliebten Ehefrauwen [Anna Kolin] . . . unnd Jr Schwester [Bar¬

bara Kolin ] miner geliebten gschwyen etc . empfangen unnd Zu minen handen ge¬

nommen hab von herren [alt ] Amman [ von Zug , Konrad III . ] Zur Lauben ein frant-

zösischer Contract liguischer ahnsprach unserem lieben Vatter unnd schwecher

[=Schwiegervater ] seligen hauptman Lazarus K h ο l i Zugehörig , darumb so

sag unnd Erkhenne Jch wolermelttem herren . . . Zurlauben Unnd synn Erben Jnn-

namen miner lieben Hussfrouwen unnd gschwyen , umb denn bemeltten Contractt

unnd von 1613 darby empfangnen unnd uns sechser Jaren bezaltter Zalungen , Jnn

allweg quitt ledig unnd loos was nun die A. ° 1616 Jngeschribne aber faltsche

nitt erlegtte Zalung belangtt Jst mier durch Jnne herren . . . Zurlauben , sel¬

bige als 406 francken durch ahnkhunfft eines nüwen herren [franz . ] Ambassado-

ren und Tresorieren [ - während mit Michel V i a l a r d Frankreich erst 1634

wieder einen Ambassadoren in die Eidgenossenschaft entsandte , scheint Tréso¬

rier Martin L y ο η n e schon 1628 und auch später an der Ambassade geweilt

zu haben - ] biss Zur liechtmassen [=2 . Februar ] dess 1629isten Zebezalen ver¬

schaffen wover aber biss dahin weder Ambassador noch Trésorier nit ahnkhommen

so welle herr . . . Zurlauben Jnne alsdan umb disere Sum unnd Zalung als ob¬

statt vemüogen unnd befridigen mitt geldt oder schuldbrieffen die guet unnd

hablich , alles mitt der Condition das Jme heren . . . Zurlauben der Contract

syne habende Recht Zu erscheinen wider Zugesteltt , so verr aber Jme diser

Contract under der Zitt nitt wider Zuhanden gsteltt unnd Jnn andere Ohrtt ver-

wendt wurde so soi er herr Amman disser ( Zalung halber auch quitt loos unnd

unversucht verbliben . ) Demme zu Uhrkundt so habendt wier uns beid theil un-

derschrieben . . . Unnd unsere pittschier hieruff getrucktt unnd ge¬

ben . ..

Sover aber Jch Jacob Heinrich den 1628 Contract hingebe unnd verkhouffe so

soll Jch auch schuldig syn Zemelden wohin er verkhaufftt worden ob Jch schon

denn Contract Jmme heren . . . Zurlauben nitt meher Zustellen so soi es Jedoch

by obgedachtter abred unnd Versprechung verpliben dessen allen das Jch Jacob

Heinrich wol und gentzlich Zufriden so hab Jch mich mitt eigner hand under-

J

schriben Unnd min pittschier hieruff getrucktt . Sol auch hyemitt ein ussge-

machtte such syn unnd heissen unnd khein theil an den anderen nütt weitteres

Zusuchen noch Zufovdem haben " .

Es folgen die Originalunterschriften und die Siegel von Jakob

Heinrich und Barbara Kolin , wobei der Wappenschild des Siegels

von Barbara Kolin flachgedrückt ist.

1 ) s . ÄH 3/37 , AH 75/24
2 ) Das bei der Bearbeitung in runde Klammern Gesetzte ist durchgestrichen.

Original , mit Siegeln - AH 86 , 188 - 189 - Blatt 189 leer

